
шағын төбеге салынды. Төбенің оңтүстік-батыс бөлігі ауыз суға транщея қазу кезде бүлінген. Төбе 

айналасында транщея қазу барысында көптеген адам сүйектері сыртқа шығып қалған болатын. Бұл жер 

ортағасырда Отырардың қорымы болғандығын айғақтайды. 

Қазба барысында солтүстік-шығыстан оңтүстік-батыс бағытында салынған, көлемі 10х7 м 

келетін екі бөлмелі құрылыс орны анықталып зерттелді. Құрылыс қабырғалары қам кесектен қаланып, 

еденіне сынық қыштар төселген. Сыртқы есік орны оңтүстік-батысында орналасқан ауызғы бөлменің 

солтүстік-батыс қабырғасынан анықталды. Ауызғы бөлменің көлемі 4,4х4,4 м. Кіре-беріс сол жақта, 

яғни, қабірханамен ортақ қабырғаның екі бұрышында  еденге орнатылған пеш пен ошақ орналасқан.  

Солтүстік-шығысында орналасқан қабірхана бөлмесінің көлемі 4,3х4,6 м. Бейіт бөлменің 

ортасына, бас жағы солтүстік-батыс қабырғаға тақай қойылған. Қам кесектен қаланып, үстінен сабан 

аралас сылақпен сыланған бейіттің ұзындығы 3,70см, ені 1,45 см, сақталған биіктігі 0,4 м. Бейітті 

айналдырыла зияратшылар қоршап отыратын орын қалдырылған. Бейіттің аяқ жағынан қабырғаға 

ойылып қойылған, көлемі 1,60х50 см, биіктігі 35см келетін тек орны анықталды. Мұндай құрылыс 

жобаларын Арыстанбаб, т.б. кейінгі ортағасырлық кесенелерден кездестіруге болады.  

Кесенеге жүргізілген қазба барысында тек аз мөлшерде ашық-жасыл түсті сыр жағылып, 

шыңылтырланған орта кесе мен құмыра сынықтары, қалыппен өрнектелген қақпақ сынықтары 

алынды. Құрылыстың мерзімі табылған заттар мен еденіне төселген қыштарға қарап XIII-XIV ғасыр 

аралығында салынған кесене болуы мүмкін деп жобалап отырмыз. 

Ақымбек Е.Ш. 

 

ОРТАҒАСЫРЛЫҚ ШОРТӨБЕ ҚАЛАСЫ 
 

Ортағасырлық Шортөбе қаласы Жамбыл облысы, Қордай ауданы, Бұлар батыр ауылынан 0,2 км 

шығыста, Сортөбе ауылынан 2 км батыста орналасқан (1-сурет). Шу өзенінің оң жағасынан 0,4 км 

жерге орталық бөлігі жайғасқан қаланың географиялық координаттары: 43T 516300 UTM 47471700. 

Қала ортағасырлық Қысмышы қаласынан 5 км оңтүстік-шығыста жатыр. Қаланың атауы 

шығысындағы Сортөбе ауылының атауымен қойылған болуы керек. Кезінде ауыл Шортөбе деп 

аталған. «Сор» немесе «шор» сөздерінің мағынасы бір-біріне ұқсас. Сор – аяқ батып кететін тұзды 

батпақ [1, 276 б.]. Шор – Орта Азия мен Қазақстандағы сазды құрғақ дала мен шөлде кездесетін, беті 

ақ жылтыр ойпаңдар [2, 402 б.]. Ауылдың атауы осы «сор» сөзімен байланысты екендігі анық. Себебі, 

ауылдың оңтүстік жағынан Шу өзені ағып өтеді.  

 
1-сурет. Ортағасырлық Сортөбе қаласы. Ғарыштан түсірілген суреті 

(Google Earth бойынша) 

Жан-жағын қоршап жатқан жыра-сайлардан бұлақ сулары ағып жатқан қала орталығы шығыстан 

батысқа қарай біршама созылып жатқан төбе түрінде (шахристан) сақталған. Көлемі 280х200 м., 

биіктігі 4-5 м (2-сурет). Төбенің солтүстік бөлігіндегі, ең биік жеріндегі төбешіктің (цитадель) көлемі 

60х40 м., биіктігі 1,5-2 м (3-сурет). Қаланың орталық төбесінің айналасынан (шығыс, батыс, солтүстік 

бөлігінен) бірнеше жүздеген метр аумақтан құрылыс қалдықтарының орны (рабад) анық байқалады. 

Шығыс жағында көлемі 200х100 м. жеке төбе орналасқан. Орталық төбенің және солтүстігіндегі 

төбешіктің оңтүстік-шығыс жиектерін жағалай бірнеше шұңқырлардың ізі жатыр. Топырағы 

алынғанға ұқсайды. Төбенің шығыс бөлігіндегі шығыстан батысқа қарай созылып жатқан, көлемі 20х8 

м., тереңдігі 1,2 м. болатын шұңқырға қарағанда, осы жерде құрылыс траншеясы қазылған болуы керек.  

 

 
2-сурет. Ортағасырлық Шортөбе қаласы. Оңтүстік-батыстан көрінісі 

 

 
3-сурет. Ортағасырлық Шортөбе қаласы. Цитадель. Оңтүстіктен көрінісі 

 

Қала туралы алғашқы мәліметтер А.Н. Бернштамның еңбегінде кездеседі. 1940 жылдары зерттеу 

жұмыстарын жүргізген экспедиция орталығы Қысмышы қаласы болуы мүмкін ауылдар мен керуен 

сарайлардан Қарақоңыз, Дунгановское, Шортөбе және т.б. атап өтеді. Ал, Қысмышы қаласын 

ортағасырлық деректерде кездесетін Якалыгпен баламалайды [3, с. 27].   

1953-1954 жылдары қала орнында зерттеу жүргізген П.Н. Кожемяко өз еңбегінде аталған 

ескерткішті Қысмышы қаласынан шығыстағы қала (5 км) деп атайды. Ол схемалық жоспарын түсіріп, 

үш ярустан тұратын қаланың толық сипаттамасын беріп, айналасында бекініс ізінің жоқтығын жазады 

(4-сурет). Көлемі мен қала жоспары бойынша айтарлықтай үлкен қоныс қалдығының мәдени 

қабатының қалыңдығына көңіл аударғанымен қазба жұмыстарын жүргізбейді. Ол үстіндегі құрылыс 

траншеялары мен сүрлемге (силос) арналған шұңқырлардан анықталған күйдірілген материалдарға 

қарап қаланы Х-ХІІ ғғ. жатқызады [4, с. 146-147]. 

1979 жылы ескерткішті Жамбыл облыстық тарихи-өлкетану музейінің экспедициялық отряды 

(Алипчеев С., Байбосынов К.) зерттеді. Негізгі төбенің (шахристан мен цитадель) өлшемдерін беріп, 

солтүстік-батыс және оңтүстік-шығысын бойлай биіктігі 0,5 м-ге дейінгі жалдың сақталғандығын және 

қабырға сыртын ені 12 м., тереңдігі 5 м. ор қоршап жатқандығын айтып өтеді. Үстінде жатқан жұқа 



170 
 

және қалың келген сырсыз керамикалардың сынықтарына қарап, қаланы VІІ–ХІ ғғ. мерзімдейді [5, с. 

78].  

 

 
 

4-сурет. Ортағасырлық Шортөбе қаласы. Схемалық жоспары  

(П.Н. Кожемяко бойынша) 

 

1984 жылы ҚазМУ-дың (ҚазҰУ) археологиялық отряды (М. Елеуов) ескерткішке зерттеу 

жұмыстарын жүргізеді (5-сурет). Қаланың үш бөліктен тұратын: шахристан, цитадель және рабад 

бөліктерін толық сипаттап, үстінен жиналған сырсыз керамикалардың: хұм, құмыра, көзе 

сынықтарына қарап, қаланың өмір сүру уақытын Х–ХІІ ғғ. жатқызады. Автор қаланың толық 

сипаттамасын, схемалық жоспары мен фотосуретін «Қазақстан Республикасының тарихи және мәдени 

ескерткіштерінің своды. Жамбыл облысы» атты еңбекте ескерткішті №421 «Шортөбе қаласы» деп 

береді [6, с. 196].  

 
 

5-сурет. Ортағасырлық Шортөбе қаласы. Схемалық жоспары  

(М. Елеуов бойынша) 

1986 жылы Абай атындағы ҚазПИ-дің археологиялық экспедициясы (А.Н. Марьяшев) қаланы 

зерттеді. Қала орнының толық сипаттамасын алып, схемалық жоспарын түсіреді (6-сурет). Үстінен 

қазан, табақ, хұмша және ыдыс тұтқаларын жинастырады. Рабадтың шығыс бөлігін қоқыс тастайтын 

орынға айналғандығын, ал оңтүстік бөлігіндегі көлемі 2х1,5 м., тереңдігі шұңқырдан адам сүйегінің 

қалдықтары мен екі ыдыс сынықтарының шашылып жатқандығын анықтайды. Қаланы ІХ–ХІІІ ғғ. 

мерзімдейді. А.Н. Марьяшев пен О.И. Ишманов қала туралы мәліметтерді жоғарыда аталған Жамбыл 

облысының ескерткіштер жинағының №423 ескерткіші ретінде береді. Онда ескерткіш «Қала» деген 

атаумен көрсетілген [7, с. 196].  

 
 

6-сурет. Ортағасырлық Шортөбе қаласы. Схемалық жоспары  

(А.Н. Марьяшев пен О.И. Ишманов бойынша) 

 

2009 жылы «Археологическая экспертиза» ЖШС ескерткіштер Жинағының экспедициясы (С. 

Ақылбек, С. Пәрменқұл) қаланың координаттарын алып, фотосуретін түсіреді. Экспедиция 

жетекшілері 2010 жылы шыққан «Жамбыл облысы тарих және мәдениет ескерткіштерінің Жинағы. 

Қордай ауданы» атты еңбекке А.Н. Марьяшев пен О.И. Ишманов берген мәліметтерін сол күйінде 

келтіреді [8, с. 327].  

М. Елеуов және А.Н. Марьяшев пен О.И. Ишманов қарастырылып отырған қаланы екі түрлі 

ескерткіш ретінде беруінің бірқатар себептері бар сияқты. Өйткені авторлар мәліметтерді кітапқа екі 

түрлі етіп берген. М. Елеуов ескерткішті ауылдың оңтүстік-шығыс шетінде деп көрсетеді. Ал, шын 

мәнінде ескерткіш бүгінде Бұлар батыр (бұрынғы – Заимка) ауылының шығысында, Шортөбе 

ауылынан 2 км батыста жатыр. Дегенмен, схемалық жоспарын және орналасқан жерінің географиялық 

бедерін дәл береді. А.Н. Марьяшев пен О.И. Ишманов ескерткіштің Шортөбе ауылынан 2,5 км. 

батыста, Заимка ауылынан 0,5 км. шығыста деп нақтырақ көрсетеді. Бірақ орналасқан жеріндегі 

арықтар мен жыра туралы айтылмайды. Екі мақаланың да авторларының берген сипаттамалары екі 

түрлі, бір-бірінен болмашы ауытқушылықпен берген. Түсірілген схемалық жоспарларында да 

сәйкессіздіктер бар. Мақаланың екеуі де С. Алипчеев пен К. Байбосыновтың 1982 жылы шығарған 

«Свод памятников истории и культуры Джамбульской области» атты еңбектеріне сілтеме берген. 

Бірінде №53, екіншісінде №153 ескерткіш деп берілуіне байланысты 2010 жылғы ауданның 

ескерткіштер Жинағына тек біреуі ғана енген сияқты. Нөмірлеріне қарайтын болсақ, №153 

ескерткіштің алдыңдағы бір санының түсіп қалуы техникалық қателік болса керек.    

2015 жылы ОҚКАЭ-нің Шу отряды (Е. Ақымбек) барлау жұмыстары кезінде қаланың бүгінгі 

жай-күйін анықтап, үстінен қыш материалдарды жинастырды [9, с. 25-27]. Сонымен қатар схемалық 

жоспарын түсірді (7-сурет)3. 

 
 

7-сурет. Ортағасырлық Шортөбе қаласы. Схемалық жоспары  

 

Ескерткіштің бетінде жатқан ыдыс сынықтары өте аз. Ал, жиналған материалдардың басым 

бөлігін асүйлік және асханалық ыдыстардың сынықтары құрайды.  

Асүйлік ыдыстардың ішінде қазан мен көзелектің сынықтары және қазанға арналған қақпақ 

сынықтары бар. Жасалу технологиясы бойынша барлығы да құрамына майда құм араластырылған 

саздан қолмен жапсыру арқылы орындалған. Кейбір сынық бөлшектерінің қимасы бойынша арасында 

ауа көпіршіктері анық байқалады. Ауа көпіршіктердің кейбіреулерінен өсімдік қалдықтарының ізін 

көруге болады. Олар қатпарлы сызықтардан да анық көрінеді. Біразының көзелік сазы тығыз келсе, 

бірқатарыныкі тығыз емес әрі жеңіл. Күйдірулері әркелкі. Бірқатарының қабырғасының қимасында 

орта тұсы қара, сырты қызыл қоңыр түсті болып келген. Қабырғаларының қалыңдықтары 0,7-1,2 см 

аралығында ауытқиды.  

Сақталған ернеу бөліктеріне қарағанда, қазандардың ернеу жағы бойынша бірінің ернеуі сыртқа 

қарай сәл иіліп барып доғалданып, тағы біреулерінің ернеуінің ішкі жағы сыртқа қиғаш, 

үшбұрыштанып, қырланып, келесі біреулерінің ернеулері тік доғалданып аяқталған. Кейбір қазан 

ернеу асты сырт жағынан айнала саусақ ұшымен басылып, сызылып шыққан (8-сурет, 2-6).  

Тегіс келген қақпақтардың сынығы бойынша бетіндегі өрнектер саусақ ұшымен сызылған және 

бастырылған. Бір қақпақ сынығына қарағанда, тұтқасына жалғасқан жері саусақ ұшымен айнала 

бастырылып, шетіне қарай саусақ ұшымен жеңіл түрде қатар басылып әсемделген.  

Асханалық ыдыстардан құмыра, көзе, кесе және тағы басқалардың қабырға (көбі), ернеу, тұтқа 

сынықтары табылды. Құмыралардың барлығының көзелік саз құрамына минералдық қоспалар, 

керамика ұнтақтары (шамот) қосылып, шарықта жасалынған. Бірқатар ыдыс құрамындағы өсімдік 

қалдықтарының орны ауа көпіршіктеніп қалса, кейбір сызықты ауа көпіршіктер шарықта жасалу 

барысында қалыптасқан. Сынықтардың ішінен шарықта жасау кезінде бірнеше рет төмен жағынан 

жоғары қарай сазды көтеру барысында қабырғасының қатпарланғандығын қимасынан көруге болады. 

Қабырғасының ішкі жақтарында айнала шарықтан қалған саусақ іздері түссе, кейбіреулерінің сыртын 

өңдегендігі, яғни біреулерін өсімдік бумасымен (щетка), терімен ысқыланғандығы, саусақ ұштарымен 

тегістелгендігі байқалады. Бір ыдыс сынығы бойынша сыртын жылтыратып өңдегендігін жылтыр 

қоңыр қызыл түсінен көреміз. Күйдірілулерінде ауытқушылықтар байқалады, бірқатарының күйдірілуі 

бірқалыпты болса, келесі біреулері бірқалыпты күйдірілмеген. Түстері ашық қызыл қоңыр, қоңыр 

қызыл. Қабырғаларының қалыңдықтары 0,8-1,5 см. 

 

                                                           
*Зерттеу жұмыстары ҚР БҒМ ҒК Гранттық қаржыландыру аясындағы 2587/ГФ4 «Шу өңіріндегі ортағасырлық 

қалалар мен қоныстардың керамикасы (VI–XIII ғ. басы)» атты тақырыпта жүргізілді. 

8-сурет. Қыш ыдыстардың ернеулері 

 

Құмыра сынықтарының ішінде, бір ыдыстың иық қабырғасының мойынға жалғасар тұсының 

сынығында екі қатарлы айнала сызығы бар. Келесі бір құмыраның иық қабырғасы сынығында тарақ 

сияқты құралмен түсірілген толқынды бес-алты қатар сызық айнала сақталған (9-сурет, 2). Шу 

өңіріндегі қыш ыдыстардың қабырғаларына тарақ тәрізді құралмен түсірілген өрнектерді П.Н. 

Кожемяко Х–ХІІ ғғ. жатқызады [4, с. 55]. Тараз қаласының Х–ХІІ ғғ. қабатынан да осындай өрнекті 

құмыра табылған [10, с. 149, табл. ХІ, 6]. Ернеу астына түсірілген толқынды өрнектері бар кең ауызды 

ыдыстар Отырар қаласының Х–ХІ ғғ. қабатынан кездескен [11, с. 90, рис. 54, 10, 13]. Бір ыдыстың 

ернеу сынығына қарағанда, оның суағар жағының бөлшегі екендігі байқалады. Келесі бір ыдыстың 

мойын сынығы тар мойынды ыдыстың (құман) бөлшегі болуы керек.  

 
9-сурет. Қыш ыдыстардың сынығы 

Анықталған бір көзе сынығы бойынша көзелік сазы тығыз әрі қолмен жапсыру арқылы 

орындалған. Сыртын қатты затпен (тас немесе сүйек) жоғарғы жағын көлденең, ал одан төмен тігінен 

қатты басып, сызып өңдеген. Өте сапалы жасалынғанымен, күйдірілуі бірқалыпты емес, қимасында 

қабырғасының ортасы қаралау сұр, ал сырты қызыл қоңыр түсті. Қабырғасының қалыңдығы 0,7-0,9 см. 

(9-сурет, 1).  

Тұтқалардың сынығы бойынша олар үлкен, орта және шағын ыдыстарға арналғандығын көруге 

болады. Үлкен тұтқа сынығының сырты екі жалданған болса, орта тұтқа сынығы жалпақ, ал кішісі 

сопақтау келген. Кіші тұтқаның сырты (жотасы) қатты затпен басылып өңделіп, қоңыр қызыл түсті 

ангоб жағылған.  

Шағын кесе (шыныаяқ) ернеу сынығына қарағанда, саздан шарықта өте нәзік жасалынған (8-

сурет, 1). Күйдірілуі бірқалыпты, түсі ашық қызыл қоңыр. Сыртқа қарай қайтарылып барып 

ернеуленген. Ернеуінің диаметрі 10 см, қабырғасының қалыңдығы 0,3-0,4 см. 

Бір ыдыс сынығы бойынша құрамына өсімдік қалдықтары қосылған көзелік саздан шарықта 

жасалынған. Сазы тығыз емес, арасында ауа көпіршіктері, жанып кеткен өсімдік қалдықтарының орны 

анық көрінеді. Су сіңіруі жоғары. Күйдірілуі бірқалыпты болғанымен, түсі сұр. Мұндай түстегі 

керамикалар сфероконус ыдыстарына тән.  

Сфероконустың сынығына қарағанда тығыз саздан шарықта жасалынған ыдыстың бүйір асты 

қабырғасы. Себебі, төменгі жағын өткір құралмен қырнап тегістеген. Мұндай тәсіл сфероконустарды 

жасау барысында кеңінен қолданылған. Олардың түп жағын үшкірлеу үшін өткір құралмен кесіп 

немесе қырнап қалыпқа келтірген. Ыдыс сынығында ауа көпіршігі өте аз, күйдірілуі сапалы, түсі сұр. 

Негізінде сфероконустар Шу өңірінде ХІ–ХІІ ғғ. кең таралған.  

Сырлы керамикадан ыдыстың ұсақ бөлшек сынықтары табылды. Сынық бойынша шарықта 

сапалы жасалынған ыдыстың іші-сырты ақ түсті ангобпен суарылып, бетіне көкшіл ақ түсті сыр 

жағылған. Бір сынықтың бір бетіне қою қызыл қоңыр түсті сырмен өрнектер жүргізілгенге ұқсайды. 

Қабырғаларының қалыңдығы 0,6 см. 

Хұм және хұмша ыдыстарының қабырға сынықтары ескерткіштің үстінен аз мөлшерде болса да 

кездеседі. Олардың көбі ленталы үлгіде жасалынған. Күйдірілулері де әртүрлі, қабырғаларының 

қалыңдықтары 1,2-2 см аралығында ауытқиды.  

Қорытындылай келе Шу өзенінің оң жағалауында орналасқан ортағасырлық Шортөбе қаласы 

А.Н. Бернштам айтып өткендей, сол аймақтағы ірі қала – Қысмышы (Якалыг) қаласының 

қарамағындағы қалалардың бірі болған секілді. Дегенмен, мықты қорғанысына, яғни айналасы орлар 

және жыралармен қоршалған жерге орналасуына қарай, оны стратегиялық нысан ретінде де 

қарастыруға болады. Табылған керамикалық материалдар бойынша үстіңгі мәдени қабаты Х–ХІІ ғғ. 

мерзімделетін қаланың қандай мақсатта салынғанын және өмір сүрген уақытын толық анықтау үшін 

археологиялық қазба жұмыстарын жүргізудің маңыздылығы жоғары. Мұны келешектегі зерттеу 

жұмыстары анықтайтын болады.  

КОНЬ–ФЕНОМЕН ЦИВИЛИЗАЦИЙ ДРЕВНИХ ТЮРКОВ 

 
В мифологии многих народов Евразии, коню принадлежит особое место,  которое 

непосредственно связано с образом жизни древних тюрков и их мировоззрением.  

Наибольшее предпочтение из всех животных древние тюрки отдавали коню. Его одухотворяли. 

«Нет чище  существа на Земле, чем конь, нет величественнее»! В тюркском языке насчитывается сорок 

эпитетов, обозначающих только масть коня. Конь целиком вошел в плоть и кровь тюркского народа и 

отплатил им взаимностью – вывел в степь, открыл ее чарующие просторы. Собственно, вся жизнь 

степняка, по крайней мере, со времен хунну проходила на коне или рядом с ним. Тюрк первым понял, 

что, оседлав коня, он лучше увидит мир.  

В мифопоэтических представлениях тюрок конь иногда символизируют мирное движение 

Солнца или само Солнце–кобылица источник жизни.  

Древние тюрки при посвящении добрым божествам, коней кормили молоком, приговаривая: 

«Высокое небо–местообитание лошадей, мать Ульгень (Земля) – место нахождения женщины–

матери».  

Китайских монах Чжан-Цзян, посетивший в 20-х годах до н.э. Среднюю Азию, описывая область 

Давань, сообщает, что там много аргамаков, которые якобы имеют кровавый пот и происходят от 

породы небесных лошадей. Название Давань и сообщение о даванских небесных лошадях связывают 

